GALATAS 1:1-2 i GALATAS 1:3

Pablo Galacia di'tacjarareé cua
ojaca purl ni'l
A'ti purt a'tiro weero ojano'pd nise ni'i

Pablo Galacia di'tacjararé a'ti plriré ojacua
niwi. Romacjararé oja'caro weronojd naré ojaca
niwi.

A'tere ojaca niwi. Masa mejéta yu'ure Jesu-
cristo ye quetire bu'edutird s6rowa nisere ojacwa
niwi. “Jesucristo basu, mari paca O'acd basu
sOorowa”, ni ojaca niwi.

Apeyere, “Moisé duti'que me'rd mari bu'iri
marird tojamasitisa'a”, nica niwi. “Jesucristore
éjOpeose me'ra dia'cé afiurd tojamasi'i”, nicu
niwi.

Pablo Jesucristore éjopeordré Galacia di'tapu
nirdré oja'que ni'i

1-2 Yu'w Pablo, yu's me'rdcjard me'rd musd
Jesucristore éjOopeoraré Galacia di'tapw niraré
oja'a. Musdaré afiudutise o'o'o. Yu'u Jesucristo
besectii'ca ni'i. Yw'usre masd mejéta O'acd ye
quetire weredutird besewa. Na 0'6ca mejéta tere
were'e. Jesucristo, cd pacu O'acéi na basu yu'ure
besewd. O'acdta Jesucristo wéri'cupure masdcu
niwi. .

3 Mari wiogu Jesucristo, mari paca O'acd afiurd
weeato musdré. E'catise, musdré ejerisdjaca
weeato.

4Jesucristo c& basu cé waro me'ra mari fia'ard
wee'quere wéribosacua niwi. A'ti wmuco cjase
fia'ase doca ninemoticd'to nig# tojo weeca niwi.
A'tere wéégu, mari paca O'acd duti'caronojota
weecu niwi. 5 Tojo weerd mari O'acdré e'catise
o'onu'clicd'ra. Tojota weerouasa'a.

Jesucristore éjopeose me'rd dia'cd
yu'rurdsa'a nise ni'i

6 O'acd musdré ma'igd, beseca niwi. Jesu-
cristo cd wérise me'rd musaré yuw'raoct niwi.
Cd tojo weemicd, musd pe'e maata waro caré
8j0peodu'urd wee'e. Apeye bu'ese pe'ere siru-
turd wee'e. Musd tojo weecd tu'ogw, uputa
ucuasa'a. 7 Apérd musi ne waro &jdpeo'quere
dojorésama. Musaré Jesucristo ye quetire
weresu'riasama. Tere ducayusi'risama. Jesucri-
store &jopeose me'rd dia'cd mariré yu'ruta ba-
sio'o. Apeye bu'esepua basiotisa'a. 8 Bsd musaré
O'aci masaré yu'ruose quetire queoro wereww.
Musaré Jesucristo ye quetire mejécd weregure
O'acd uwputu bu'iri da'reato. No'o yu'aunojoré, o
api w'musecjd 0'acdré wereco'tegure 4sd mejéca
werecd, bu'iri da'reato. 9 Yu's toduporopuw musa
tirops nig4, a'tere weretojaww. Ni'cardacaré ap-
aturi ninemo'o tja. No'o @sd bu'e'que Jesucristo
ye quetire musiré mejécd weregunojoré O'acd
bu'iri da'reato.

10 Yu's a'tere weregw, masa yu'ure
“Afiubutiaro wereme'rimi” niato nigé mejéta
were'e. O'acd pe'ere “Queoro bu'emi” nidutiga
were'e. Yu'w toduporopure “Masd yu's me'rd

e'catiato”, ninu'ciwd. Tojo ninu'cligg pilirica,
Jesucristo waro weetibosa'a. Céré da'raco'tega
mejéta nibosa'a.

O'acd Pablore Jesucristo ye quetire weredutigu
ctiu'que ni't
11 Yu's queoro musdré masicd wasa'a. Yu's
bu'ese masd na waclise mejéta ni'i. 12 Ya'are
tere ne ni'cé mas# bu'etiwi. Jesucristo c& basu

te bu'esere masicd weewi. = .
Yu's toduwporopw judio masd na

8j0peosetisere sirutuge weecli'quere musa
te'opd. Jesucristore &jOpeordré fa'abutiaro
weecliwi. Ne ni'cé Jesucristore €&jopeogu
mariato niggé na €&jOpeosere pe'osi'rimiwd.
14 Yu's ma'mua nigd, judio masd na
éj0opeosetisere anuré weewd. Apéra
ya's me'rdcjdra ya'rworo #sd hNecasumua
weesetimujati'quere weeyuw'runua'cawd. 15 Ya'a
Jesucristore €&jopeordré fna'ard weeww. Tojo
weemicd, yu's bajuase duporopu O'acd
beseyutojace niwi. Yputw ma'ige, cd macs
nidutige besect niwi. 16 C4 “Beseguti”
ni'‘caronojdta queoro ni'cd numu cd macdré
ya'ure T'owi. I'o, yuw'ure judio masd nitiraré
Jesucristo ye quetire weredutiwi. Cd tojo
f'ocd, dapéraré “;Yu'm de'ro weegusari?” ni
séritifia'nemotiwua. 17 Apeye qué'raré “Jesucristo
yu's duporo besectiimu'td'cara tiro Jerusalépw
maata séritifa'baque’'oge wa'aguati”, nitiwa.
Tojo weronojd o'ogw, diacjd wa'a wa'aws
Arabia di'tapw. Be'ro topw ni'‘ct Damascopu
majamitojatiws tja.

18 Yu'w Jesucristore &jO0peoca be'ro i'tia
ci'ma yu'rawu. Ticuse cd'mari yu'rica be'ro
Jerusalépu Pedrore i'agd wa'aww. Topure
cd me'rd puwa semana dia'cd tojaque'ani'wi.
19 Jesucristo c@ Dbesectii'cird nipe'tirdpure
T'atiwu. Pedro, apl Santiago mari wiogu
Jesucristo acabiji dia'cdré T'awd. 20 Q'acd
ta'oropa musaré wereguti. A'te yu'n weresere
nisooga mejéta wee'e.

21 Yu'a Jerusalépure nica be'ro Siria di'taps,
tojo nicd Cilicia di'tapw wa'aws. 22 Ya's Judea
di'tapure yoacd nitiwa. Tojo weerd apéra
Jesucristore &jopeora yu'ure 'amasitiwa. 23 Yé
quetipu dia'cdré tu'ocdrd niwa. “So'onicatero
mariré fia'ard weesi'riga sirutu'ca ni'cardacaré
‘Jesucristore &jdpeoya’, nicusiaguta weeapuba.
Toduporopure Jesucristore éjopeosere
pe'ocd'si'rimi'cata niapaba”, ni ucjacarad niwa.
24 Yu's Jesucristore &jdpeosere tw'ord, O'acdré
e'catise 0'ocara niwa.

2

Pablo Jerusalépu Jesu ci ne waro besectiit'card
me'rd ucti'que ni'i

1 Catorce cé'mari Jerusalépu yu'a ejaca be'ro
Bernabé me'rd apaturi ti macdpw wa'awu tja.
Ysd me'rdcjg Tito wametige qué'rdré miaws.
2 O'acd yu'ure topu wa'adutiwi. Tojo weegu
wa'awu. Jerusalépure eta, Jesucristore &jopeora
wiord me'ra dia'céd neré, ucliwd. Judio masa
nitirdré Jesucristo masaré yu'raomi nise queti,
ya's bu'e'quere naré werewa. Ya's ne waropu

bu'enu'cd'quere, ya'a ni'cardaca bu'esere ;de'ro
nirdsari? nigd, wereww. Mu'w bu'ese wa-
pamari'i niri nigd, werefia'miwa. 3 Na ne
mejécd nitiwd. Yu's me'racja Tito judio masd
mejéta niwi. C& tojo nimicd, ¥sd judio masa
weewuasenojoré weedutitiwd. “Cdaré 0'récju
yapa caserore yejecd'aréwa‘a”, nitiwa.

4 Wiord pe'e “Titore 0'r€cju yapa caserore
yejecO'ardoua'‘a” nitimica, apéra tojo nico'terd
pe'e “Cdré yejecd'ardouwa'a”, niwa. Na Jesucri-
store &jO0peota‘sard, Jesucristore &j0peorad me'ra
a'mesua'awd. Tojo nita'sa, I'adu'tiri masa niwa.
Na #sd Jesucristore &jopeord weesetisere 1'awa.
Ysad curé éjopeora Moisé dutise doca nitica
T'awd. Tere T'ard, #saré dsd Necasumuaré
dutimujati'quere weedutisi'rimiwa tja. Moisé cd
duti'que doca cliusi'rimiwa tja. 5> Na tojo dutim-
icd, €sd ne ci'rdbaca na dutisere “Weerouasato”,
nitiwa. Musaré Jesucristore &jdopeose me'rd
dia'ct ya'rurdsa'a nise quetire masica ua'a. Tojo
weerd diacja cjase, Jesucristo yere wererati nira,
na weeduti'quere weetiw.

6 Wiora yu'ure mejécd weredutitiwa. “Mari
fNecdsumuaré weeduti'quere weedutiya judio
masd nitirdré”, nitiwd. O'acd mari nipe'tirdré
ni'cardnojd i'asami. Tere masigd, “Na wiord
nima” ni, apates waro wacltiws. O'acd naré
bese'caronojota yu's qué'raré besewi. 7 Wiora
yu'ure a'tiro niwa: “Mua's qué'rd O'acd bese'ca
ni'i. C& mu'wré judio masd nitirdré Jesu-
cristo ye quetire weredutiapi. Pedrore judio
masaré wereduti'caronojota mu'uré na pe'ere

weredutiapi”, niwad wiord. 8 O'acd Pedrore
judio masaré Jesucristo ye quetire weredutica
niwi. Cé& O'acdita tja yu's qué'raré Jesucristo ye
quetire judio masa nitird tiro pe'ere weredutiwi.
9 Jerusalépure Santiago, Pedro, tojo nicd Jud na
i'tiard Jesucristore &jopeora wiord niwd. Na
ya'ure “Judio masa nitirdré O'acd mu'uré ma'igd
weredutiapi”, niwd. Tojo weerd ©sd puararé,
ya's, tojo nicd Bernabére “Mari ni'cardonojo
da'rardsa'a”, niwd. Na #sdré “Jesucristo ye
quetire judio masd nitirdré wererd wa'aya”,
niwa. “Usd pe'e judio masadré wererati”, niwa.
10gsareé a'te dia'cdré weedutiwd: “Pajasecuoraré
weetamufia”, niwd. A'teta niwg yw's afurd
weeguati ni waclys'ransg'cd'que.

Pablo Antioquiapu Pedrore tu'ti'que ni'i

11-12 Be'ro Pedro Antioquiapure etawi. Cdé
ne waro ti macdpuare etdca be'roacd afurd
weemiwi. C& topure nigdé cé queoro weeti'que
wapa cupureta tu'tiwe. Ne waro judio masa
nitird Jesucristore &opeord me'rd ba'a, na me'ra
ba'pati nicd'miwi. C& tojo wee nisetiri cura
judio masa Jerusalécjara Santiago cé 0'0'cara
etawd. Pedro na etacd 1'agd, judio masad ni-
tird me'rd weeseti'quere weedu'uci'wi. Napu
ya'ure tu'tibosama nig#, tojo weewi. Topu
etard judio masa weedutisere queoro weeri masa
niwd. Tojo weerd judio masd nitirdré “Judio
masaré dutisere weerouwa'a”, ni bususijawa.
Tojo weega naré uigy, Pedro judio masa nitird
me'rd ba'patidu'uca'wi. Na me'ra ba'anemotiwi
maji. 13 Apérd judio masd cd weesere i'ar,

ca weronojc”) weeta'sawa. ]udio masa nitira
me'rd ba'ami'cara ba'atiwa. Na me'ra nisetitiwa.
Bernabéputa tojo weenemopeocd'wi.

14 Na Jesucristore &jopeose me'rd dia'cd
ya'rardsa'a nisere masimird, queoro weetiwa.
Tojo weega na weese queoro nitica 1'agd, Pe-
drore nipe'tird Jesucristore &jopeorda 1'oropw
tu'tiwa. Caré a'tiro niwd: “Mu's judio masu
nimigd, judio masd nitird me'rd ba'ags, na
weronojd weesetige wee'e. Mu'w tojo weese
afiu ni'i, afiurd pe'e. Mejd ni'cardacdré na
me'rd ba'ati, na me'rd nisetitigsa, ‘Judio masa
weronojd weeya’, niggé wee'e tja naré. Mu'n
tojo weecd, ‘Usd Moisé duti'quere weerouasa'a’,
ni waclisama. Mu's basu weetise judio masa
nitirdré ‘Weeya’ nirdénojdo wa'a'a. Mua'wn tojo
weese fna'a ni'i”, niwd.

Judio masd, judio masd nitird éjopeose me'ra
dia'cté yu'rurdsama nise ni'i

15 Mari ne bajuardputa judio masd nitojacara
niwd. Apérd weronojd Moisé cé duti'quere
weeticd weewe'e. 16 Tojo nimird, mari Moisé
duti'quere wéérd, yu'rumasitisa'a. Jesucristore
éjOpeose me'rd dia'céd yu'rawetimasi'i. Mari
O'acd me'rd afiurd nisi'rird, Jesucristore
éj()peo'o Moisé c& duti'quere wéérd plricd, ne
ni'cé O'acd me'rd aflurd nimasitisami. 17 Mari
“]esucrlsto me'ra dia'cd yu'rurdsa'a” nicd, mari
acawerera judio masd a'tiro nima mariré:
“Muasa fla'a ni'i”, nima. “Mari fiecdsamuaré
duti'quere weetird, judio masa nitira weronojo
musd fa'a ni't”, nima mariré. To plricaré

tojo nird, “Jesucristo mariré sa'ori fa'ard
weegy weemi naré”, nisama. Na tojo nise
diacjé niwe'e. Jesucristore tojo weese mari'i.
18 Musdré “Marl fiecisumua duti'que me'ra
ya'rasome”, ni weretojaww. Ni'cadrbacaré “Te
me'rd yu'rurdsa'a, tere weeya” nigd, yu'uta
bu'iritibosa'a. 19 Yu's toduporopure a'tiro
waclmiwg. “Moisé ci duti'que me'rd dia'cd
O'acd me'rd afiurd nita basiosa'a”, nimiwd.
Tojo nimigd, ne weepdtéoticati. Be'ro yu'ure
O'ac cd macd Jesucristore i'owi. Tojo weegu
ni'cirdacdré Jesucristore @&jopeogw, O'acd
me'rd waclipi'etiro mariré nica'a. Mari
Necdasamuaré weeduti'quere waclinurawe'e
maja. 20 Jesucristo curusapa wérica niwi. Yu's
ciré @&jO0peogus, cd me'ra wérigdé weronojd
wa'aca niwd. Tojo weegn yu'a se'saro niwe'e.
Ni'cdrbacadré Jesucristo yw'are su'ori nimi.
Yu's cd maro, cd dutiro wee'e. O'acd macdré
gj0peogw, wadclitutua'a. Cd yw'are ma'igd,
Na'ard wee'quere weérli wapayebosaca niwi.
21 Yu'mn Jesucristo wéri'quere “Mejd warota
nima'acd'a”, niwe'e. Cd& yu'ure ma'isere ne
du'usi'ritisa'a. Moisé duti'que me'rd mari
ya'rata basiocdma, Jesucristo mejé waro
weéribopi.

3

Moisé dutise oja'que, Jesucristore éjopeose
cjase ni'i

1 Musa Galaciacjara Jesucristore éjopeodu'ura,

te'omasitibutiard weronojo weerd wee'e. ;Noa

musdré nisoosijamirito mejécd &jopeodutira?
Usa topure nird, musaré Jesucristo cd curusaps
wérisere queoro wereww. Musa afiurd €sa
weresere tu'owuba. 2 A'te dia'cGré musaré
séritifia'gdti. Musa Moisé duti'quere wééra,
¢Espiritu Santure fie'eri? Ne'etipd. Jesucristo
ye quetire tw'ord cdré éjopeord pe'e, fie'epa.
3 Musa O'acd pd'ra sdjard, Espiritu Santu tutuaro
me'rd sdjanu'cawy. Ni'cardacaré musa tutuaro
me'rd 8j0peoyapatirdti, ¢nimiti? Potéotisa'a.
¢Musaré ta'omasise pe'tia wa'ati? 4 Jesucristore
ne waro éjopeocad, apéra musareé na'ard weecara
niwa. Ni'cardacaré cuaré &jopeodu'ura, “Mejd
waro pi'etipd”, ¢nird weeti? Yu's tw'ofia'cd,
mejd waro pi'etitipd. 5 O'acd musdré Espiritu
Santure o'6cua niwi. Ca& tutuase me'rd musa
wa'teropure peje weei'omi. ¢De'ro weegu tojo
weesari, musd tu'ofia'ca? Jesucristo ye quetire
musd ta'o 8j0peocd, tojo weesami. Moisé ci
duti'quere weecama, ne tojo weetibosami.

6 Mari fiecd Abrahd ye cjasere waciird. Cd
piiricd O'actiré &opeocu niwi. Tojo weegu
O'acd cdré “Afugd nimi”, ni I'ace niwi. 7 Musi
a'tere masiia. Abrahd weronojo O'acdré
8jopeord nata nima Abrahd padrdmerad waro.
8 O'acdt ye queti ojaca piiripu judio masd ni-
tird na 0'acdré &jdopeoatjere ojayuno'caro niw.
Naré yu'ruwoatjere wereyugy, O'acd Abrahiré
a'tiro nica niwi: “Nipe'tird a'ti di'tacjara mu'a
mooma’, ni T'agiti. Naré afiurd weeguti”, nicu
niwi. 9 Abrahd O'acdré &jopeocu niwi. Tojo

weegu O'acét cliré afiurd weeca niwi. A'tiro nica
qué'raré nipe'tira Jesucristore &jopeoraré O'acd
afiurd weemni. .

10 Apérd pilricdré O'acéd bu'iri da'resami.
Na a'tiro waclisama. “Moisé duti'quere
weérd, yu'rurdsa'a”, nisama. Tojo waclmird,
nipe'tise tere weepe'otisama. O'acd ye
queti ojaca plripure a'tiro niwd: “Nipe'tise
Moisé duti'quere  weepe'otiganojé  bu'iri
da'reno'gasami”, niw#. Tojo weerd “Moisé
duti'que me'rd ya'rarasa'a”, nimisama. Niwe'e.
O'acd naré bu'iri da'regasami. 11 O'acd ye
queti ojadca pliripure a'tiro ojano'wd#: “O'acd
cdiré éjopeordré ‘Afurd nima’, ni 'asami. Ca
me'rd ninu'clirdsama”, niw#. Tojo weerd mari
masi'i. Moisé dutise me'rd ne ni'cd 0'acd me'rd
afiurd nita basiowe'e. 12 Moisé cé dutise pe'e
tojo mejéta ni'i. A'tiro pe'e niwd. “Nipe'tise
Moisé duti'quere weepe'oge, O'acd me'rd
catinu'clicdsami.  Tere weepe'otigure O'acd
‘Bu'iri caomi’, ni T'agésami”, niwd. 13 Mari
nipe'tise Moisé duti'quere weepotéowe'e. Tojo
weega O'aci na weepe'otima nigd, “Bu'iri
ceoma”, nice niwi. Apero, O'aci ye queti
ojdca plripure a'tiro ojano'w#: “No'o na
weérica be'ro yucugupu du'teyoono'cdrd O'acd
bu'iri da'reduti'cdrad nima”, ni ojano'caro niws.
Duporopure masa fa'ardré tojo weeclicara
niwa. Jesucristo qué'rd fa'agd, bu'iritiga
weronojo mari bu'iri da'reno'bo'quere curusapa
wéri wapayeca niwi. Tojo weegu cé mariré
ya'racd weect niwi. Mari ni'cardacaré caré

gjopeord, bu'iri mari'i. 14 Jesucristo mariré
bu'iri da'rebo'quere curusapuw wéri wapayecu
niwi. Tojo weecd, O'acd Abraharé judio masi
nitird qué'rdré “Tojo weeguti” ni'que queorota
wa'acaro niwd#. Jesucristore &jopeocd, naré
Abrahdré weronojd “Afiurd, bu'iri marird
nima”, ni i'asami. Tojo weegu c& ni'caronojota
weesami. Nipe'tird Jesucristore €jopeoraré
Espiritu Santure o'6sami.

O'acé Abrahadré, Moisére cd ucii'que ni'i

15 Ni'cdr6acdré masd na weewwasenojore
musaré ni'cd queose o'oguti. Masa “A'tiro
weerd” ni, wiord tiro papera apoyusama. Be'ro
na tere apdca be'ro ne ni'cé “Ti plriré cd'aca'fia,
a'tiro ojanemofa”, nimasitisami. 16 O'acd cd
Abrahdré ni'que a'te weronojota niw#. A'tiro
nice niwi: “A'ti turicjardré mu's parami ni-
turiagepe me'rd anurd weeguti”, nica niwi.
“Mu's pardmera nituriard pajara me'rd afurd
weeguti”, nitice niwi. Mejo “Mua's pardmi
nituriage ni'cé me'rd dia'cé weeguti”, nicu
niwi. Tojo nig#, Jesucristore ucligé weeca niwi.
17 Yu's musaré nise a'tiro nird wee'e, O'acd
Abrahdré nica niwi: “Masa yua'are eJopeora
ya'rurdsama. Na yu's me'rd afiurd nirdsama”,
nica niwi. Be'rops cuatrocientos treinta c&'mari
be'ro O'acd cd dutisere Moisére cliuce niwi.
Tere cliugd, “Toduporopu Abrahdré ‘Yu's tojo
weegutl’ ni'que wapamarirdsa'a”, niticea niwi.
18 Mari Moisé cd oja'quere weecd, O'acd
me'rd anurd nita basiocama, O'acd Abraharé
toduporop ni'que wapamaribopa. Tojo niwe'e.

O'acd Abrahdré ma'igd, “C& tojo weeguti”
ni'quere queoro weeca niwi. “Nipe'tird mu's

e~ A e A

19 To pilricaré ¢de'ro weega O'acd Moisére
s0'oni'que dutisere cliupari? A'tiro ni'i. Mariré
“Na'ard ni'i, bu'iri cao'0” ni masidutigu cliucu
niwi. O'acd tere Abrahd pdrdmi nituriagu
Jesucristo a'tiri curaps ciutwoca niwi. Jesucristo
me'rd O'acd “A'ti turicjirdré afiurd weeguti”
ni'que queoro wa'awu. Te dutisere O'acd cdré
wereco'terd w'musecjard me'rd Moisére were-
dutio'oct niwi. Moisé pe'e qué'ra tere tu'ogu,
wereturiacek niwi masdpure tja. 20 Abraha
pe'ere O'acd afiurd weeatjere dpéraré weredu-
tio'otimig#, c& basuta wereca niwi. Tojo weero
O'acd Abrahdré ni'que pe'e Moisére ni'que
y&'Teoro wapatiya'rans'cacaro niwi.

21 To plricaré Abrahdré cd ni'que wap-
atiya'runs'cacd, ;Moisére ca duti'que pe'e wa-
pamaripari? Niticaro niw#&. Masa nipe'tise
Moisé cé& dutisere weeta basiocdma, mariré
O'acé me'rd afiurd nita basio nibopa. Basi-
oticaro niwd. 22 O'acé ye queti ojaca piliripu
a'tiro ojano'caro niwd: “Nipe'tird masa fa'ard
nima. Bu'iritird nima”, niwd. Tojo weero O'acd
Abraharé cd duporops ni'que wa'a'a. A'tiro nicu
nima’, ni T'agdti”, nica niwi. Tojo weega O'acd
Jesucristore €jopeoraré bu'iri da'reno'bo'quere
ya'raosami.

23 Mari Jesucristore &jopeose duporo

ciré €jopeoatjere co'teranojota Moisé cu
duti'que doca nini'card niw#. Moisé dutisere
weepe'osi'rimird, nipe'tisere weepotéoticara
niwd. 24 Moisé dutise me'rd O'acd mariré
“Na'ara ni'i” ni masidutiga cliuca niwi. Tere
masird, mari “;De'ro wee fa'ard nisere
du'urdsari?” niato nigé cliuce niwi. Be'ro
Jesucristo a'ticd, mari a'tere masicard niwi.
“Cré &jopeord, 0'acd me'rd afiurd nimasisa'a”,
nicara niw.

25 Ni'carbacdaré mari Jesucristore &jopeoritero
ni'i. Tojo weerad Moisé dutise doca niwe'e maja.

26 Mari nipe'tird Jesucristore &jdopeose me'ra
O'acé pd'rd ni'i. 27 Jesucristore &jopeotjiard,
wameyeno'cdra niw. Musd qué'raré cu
weronojd niseticd weeca niwi. 28 O'acd nipe'tird
cé macyd Jesucristore &jopeordré yu'raosami.
Judio masaré, judio masa nitirdré ya'raosami.
Tojo nicd &apérdré da'rawad'fiaco'teraré,
da'raco'tetirdré yu'raosami. Ymuaré, numiaré
ni'caronojd yw'rwosami.  Mari nipe'tirdputa
Jesucristore &jopeord ducawatise moo'o. 29 Mari
Jesucristo yard ni'i. Tojo weerd Abraha
pardmera nituriard waro ni'i. O'acé Abrahiré
ni'caronojota mariré weegusami. Abraha

4

1 Musdré queose me'rd werenemoguti.
Wi'maggé cd paca cliuatjere fie'eacju
masdtu'ajatimigé, maata fie'etisami. Nipe'tise
ci ye nimicd, da'raco'tega weronojo nisami.

2 Ap&ra masa caré co'tesama. Cé na dutise doca
nisami. C#& ye niatje qué'raré 1'anurdbosasama.
Cd pacu cd wérise duporo ni'cd numu tere wiatji
numuré besesami. “Ti numu ejacd, nipe'tisere
ya's macuaré wiaya”, nisami. Tojo weerd ti nemu
nicd, nipe'tisere cdré wiape'ocd'sama. Tere
widca be'ro cé da'raco'tega weronojd nitisami
maja. 3 Mari qué'rd Jesucristore &jOpeose
duporo mari fecdsumua weemujati'quere
weéérd, a'ri weronojd nini'cdrd niwd yujupu.
Te dutise me'rd nird, apéraré da'rawa'fiaco'tera
weronojd nicird niwd. 4 Tojo nimicd, O'acd pe'e
ci queoca numu nicd, queoro a'ti turipure ca
macdré o'éca niwi. Cd O'acd macd nimigd, ni'cd
numiopure bajuace niwi. C& judio masé nigd,
Moisé dutise doca nice niwi. 5 Moisé dutise
doca niraré yu'rawetica vagy, O'acd ca macaré
0'6cu niwi. Naré yu'raogy, Jesucristo curusapu
weérice niwi. O'acd pd'rd wa'adutige mariré
tojo weect niwi. 6 O'acd mariré yu's pod'ra
nitojama nigd, mariré cd macé me'ra Espiritu
Santure o'6cu niwi. Tojo weerd O'acdré “Pacw”,
pisumasi'i. 7 Mari Jesucristo yu'rwono'cara
niyurd, apérdré da'raco'terd weronojo niwe'e
maji. Ni'cirdacaré O'acé pd'rd nitoja'a. Tojo
weerd nipe'tise c& o'oatjere fie'erasa'a.

Pablo  Galaciacjardré na  Jesucristore
€jopeodu'ust'rica tu'ogu cd wdclique'ti'que ni'i
8 Musd toduporopure O'acird masiticara
niwd. Apérdnojoré &jopeocdrd niwd. Naré
O'acéiré weronojo T'acard niwd. Naré &jopeor3,

na dutise doca niwa'fiard weronojd nicara niw.
Musd &jopeo'card O'acd mejéta nicdrd niwa.
9 Ni'cardacdré musa O'acdré masi'i. Cd pe'e
musaré masimu'tdca niwi. Caré éjopeoca be'ro
toduporopet musa €jOpeo'quere du'ucd'cara
niwd. Musd éj0peomu'td'que mejd nise ni'i.
Wapamari'i. Ni'cardacaré Moisé dutisere
wéérd, musa €jopeomu'td'quere &jopeora
weronojé weerd weesa'a. ¢ Toduporopu
da'rawd'fiaco'te'cdrd weronojd nisi'risari tja?
10 Musad a'tiro waclimisa'a. “Judio masa
weewwrasenojoré ticase bosenumuri cuord,
ya'rurdsa'a”, nimisa‘'a. Tere waclird, soowuase
namuriré, ma'ma mujiptiré, no'o bosenwmuri
nisenojoré weesa'a. 11 ;Yu's musadré mejo waro
bu'epari? nig#, fia'ard tw'ofia'sa'a.

12 Acawererd, yu's musa a'tiro weecd uasa'a.
Musd judio masa nitird Moisé dutisere weeticara
niw#g. Ya's qué'rd musd weronojo te dutisere
weewe'e maja. Ni'cardacaré masi'i. Jesucri-
store €jopeose me'rd dia'cé mari yu'rurasa'a.
Tojo weegu judio masé nimigd, Jesucristore
€jopeoge, Moisé dutisere du'uca 'wi. Yu'n
weronojo musd weecd uwasd'a. Yu's musaré
toduporope bu'ecd, yu'sre ne fa'ardé weet-
imiwdba. 13 Musd masisa'a. Yw'w dutititjlag4,
musa tiropure Jesucristo masaré ya'raose que-
tire bu'ewua. 14 Ya'n dutiticd, musaré diasa
niwg. Musd yu's dutiwi'i nimicd, yabitiws.
A'tiro pe'e weews. Ni'céd O'actiré wereco'tegu
w'musepw nigaré weronojd potérime'rica'wi.
Jesucristore musd fie'ebo'caro weronojo yu'are

anurd weewwu.

15 Musa toduwporopu yu's me'ra e'catimi'que
¢de'ro wa'ari? Musa titare yu'are ma'ird, musa
weetamuta basioro weebopd. No'o musa ye
caperiputa ya'ure tuwee o osaJabopa 16 ;Yu'n
diacj& werese ye bu'iri yu'are T'atu'tira weeti?
¢Diacj# nisere tu'osi'ritisari?

17 Musaré mejécd bu'esijari masd yu'n
weronoj0 afiusere wuasiard mejéta weesama.

Musdré na_afluré uciita'sasama. Ya's me'rd
pe'e e'catidutitird tojo weesama. Tojo nica

na bu'ese pe'ere sirutuato nird tojo weesama.
18 Apéra musdré weetamucd, afiu nisa'a. Afurd
weesi'rise _me'rd weetamucdma, aiu nisa'a.
Weetamura wee'e nird, tojo weetamunu'ctica'to.

Yu's topw nicd dia'cé weetamuta'satica'to.
19 Yu's me'rd musd tu'satimicd, yuw's pd'raré
weronoj0 ma'i'i. Musaré waclgd, purd
bujaweti'i. Ni'cd nijipaco co macaré wuatji
duporoacd ptrise pi'etisamo. Co weronojota
ya's qué'rd musa Jesucristore j0peoca wasags,
plird pi'eti'i. Musd Jesucristo weronojd
nisetica be'ropu ejerisdjagati. 20 Yu's musaré
werenemoacjs musd tiropw nicd'si'rimisa‘a.
Yu's yoaropu nigd, de'ro weebosau.

Puard numia Agar;, Sara ye queti ni'i

21 Musa a'tiro waclimisa'a. “Moisé dutis-
ere wéérd, O'acd me'rd afiurd nicd'rdsa'a”,
nimisa‘'a. Tojo waclmird, Moisé dutisere que-
oro masitisa'a. Queoro masird puaricad, musa
waclironojo wactitibopa. 22 Moisé cd basuta
Abraha yere a'tiro ojaca niwi. Abrahd puara
wmua po'rdtice niwi. Ni'ciré Agar wametigo

ciré da'raco'tego me'rd po'ratica niwi. Apiré ca
namodidcja Sara me'rd po'ratica niwi.

23 Agar dpéra numia weronojota wi'maga
boca, pd'ratico niwd. Sara pe'ema bucuo
waro niyucd, wi'magé bocata basioticaro niw4.
O'aci weetamuse me'rd core wi'magd bo-

cata basiocd weecu n1w1 Cd Abrahdré nicu
niwi: “Mua's namo ni'cé po ratlgosamo nicw

niwi. C& ni'caronojota wi'mags pd'ratico niwb.
2425 A'tiro wee'que me'rd mari masi'i. Na
puard numia O'acd cd puaro dutise mariré
clu'que weronojé ni'i. Agar drdaga Sinal
wameticjs queose weronojd nimo. Tigupu
O'acd Moisére dutise cliuce niwi. Tigue Arabia
di'tapw nisa'a. Agar macsd cé paco da'raco'tego
niyucd, c& qué'ra da'raco'tega nica niwi. Ti cu-
ruaps bajuasiruturd nipe'tird da'raco'terd nima.
Apéra dutisere weewd'fiaco'tema. Apeyema tja
a'tocatero Jerusalépure afiurd Moisé dutisere
weerd nisama. Agar ti macaré queose weronojo
nimo. Nipe'tirdi Moisé dutisere weerd Agar ya
curuacjard weronojd da'raco'terd nima. Tojo
weerd na Moisé dutise doca nima.

26 Sara pe'e a'tiro nimo. Jesucristore &jdopeora
queose weronojo nimo. Co Abrahd numodiacj&
nico niwd. Cdré da'raco'tego mejéta nico niwo.
Mari Jesucristore &jopeora co weronojo ni'i.
Moisé ca dutise doca niwe'e. Tojo nicd co
Jerusalé w'musepu nirif macd queose weronojo
nimo. Ti maca mari Jesucristore éjopeora niatji
maca ni'i. 27 O'acé ye queti ojaca piliripu Isaia cd
oja'que a'tiro ni'i:

Numio, mua's pd'rd marimig0, e'catiya.

Wi'mard na wuard plrise tu'ofia'sere
tu'ona'timigo, e'catiya.

Mu'a p0'rAmarimicd, be'ropure mu's paramera
pajara nirdsama.

Apego, mardpes me'rd nigd nemord
parameratigosa'a, ni ojaca niwi.

A'te oja'que a'tiro nisi'rird wee'e. Jesucristore

&jopeord Moisé dutisere weerd nemord pdjara

nirdsama.

28 Acawererd, mari Sara macd Isaa weronojo
ni'i. O'acd Abrahdré ni'caronojota Sara Isaare
wuaco niwd. Mariré O'acd cdré ni'caronojota
cé pd0'rd wa'acd weemi. 29 Duporopure Sara
macy Espiritu Santu tutuaro me'rd bajuaca niwi.
Da'raco'tego mac# Ismae cudré T'atu'tice niwi.
A'tocatero qué'raré tojota ni'i. Moisé dutis-
ere weeri masd mari Jesucristore &jO0peoraré
T'atu'tisama.

30 0'acé ye queti ojdca plripu Ismae, Isaa ye
cjasere a'tiro ojano'caro niw#: “Da'raco'tego
mact c& paca cuosere fe'etisami. Ca
numodidcjd me'rd pd'rati'ca pe'e fe'egdsami.
Tojo weegu da'raco'tegore co macé me'rdta
cb'ad'ocd'fia”, ni ojano'caro niwd. 31 Tojo weerd
ya's acawererd, mari Jesucristore &j0peora Sara
padrdmera nituriard ni'i. Da'raco'tego padramera
mejéta ni'i. Sara macd cd pacu yere fie'e'caro
weronojota mari O'acd cd pd'rdré o'oatjere
ne'erdsa'a.

S

Moisé dutise doca ninemoticd'fia nise ni'i

1 Jesucristo mariré mari fecdsumua
weemujati'que doca ni'cararé yu'raoct niwi.
O'acd pd'rd wa'adutige mariré fia'ard wee'quere
weéri wapayebosacua niwi. Mariré toduporopure
peje dutise nicaro niws. Ni'cardacaré
]esucristore €jopeord majd titap ni'caronojo
niwe'e. Nisoori masa musaré a'tiro nibosama.

“O'acd me'rd afiurd nist' rira, Moisé dutisere
weeya”, nibosama. Tojo nicd, tu'otica'fia. Tere

weeticd'fla.  Musad tere wéérd, da'raco'terd
weronoj0 wa'ardsa'a tja.

2 Tu'ofa'ré musd. Yu's musaré wereguti.
Musa “O'récju yapa caserore yejecd'ase me'rd
O'acé dsard yw'rwogusami”, nitici'fia. Musi
tojo nicd, musaré Jesucristo wéribosa'que ne
wapamarirdsa'a. 3 Musaré ninemog#ti. Tojo
waclisetird ptliricd nipe'tise Moisé c& dutis-
ere weepe'ocd'fia. Ni'cadré weemaacusiaticd'fia.
4 Musa Moisé dutise me'rd yu'rurdsa'a nird, Je-
sucristore du'urd wee'e. Ct ma'ise me'rd musaré
afilurd weebo'quere bajuriord wee'e. > Hsd musa
weronojd wactiwe'e. Espiritu Santu weetamurd
me'rd a'tiro wicti'u. 0'act mariré “Jesucristore
€jopeose me'rd afiurd nima”, nigésami. Tojo ni-
atjere eJopeose me'ra yucue e. 6 Mari Jesucristo
yard ni'i O'acd 1' oropure 0'récju yapa caserore
yejecd'ano'se, yeject'ano'tise Wapamarl 1 Mari
Jesucristore €&jopeotjlard, dpéraré ma'i Te
plirica wapati'i.

7 Musd Jesucristore &jopeoca be'ro curé
afiurd siruturd weemiw4. ¢Noa musaré
diacjé¢ €&jOpeomi'quere weremaasoomitito?
8 A'tema O'acdré didtici'fia. Cd& dojorétipi.
Céta musaré Jesucristore &jdpeocd weecw
niwi. 9 Masd na ucliwuase a'tiro ni'i: “Pa
bucuacd weese cd'rbacd morémicd, nipe'tiro
papu se'sa wa'asa'a.” Mejécad weremaasoosijari
masd a'te weronojd nisama. Na bu'ese na
pejetirdcd nimicd, pa bucuwacd weese weronojo
bucwawd'card wee'e. Nipe'tira Jesucristore
gjopeoraré dojoréwa'cdra weema. 10 Na tojo
weesere ya's waclique'tiwe'e. Musa qué'rd yu'a
weronoj0 Jesucristore &jopeord ni'i. Tojo weerd
musd, ya's ta'ofia'cd, ya's weronojo weerdsa'a.
Musdré dojorési'rise wa'asome. O'acé musaré
dojorési'riginojoré bu'iri da'regasami.

11 Acawererd, apérd yu'wre a'tiro nisama:
“Pablo masdré ‘O'acd me'rd afurd nisi'rird,
a'tiro weeya’ nimi.  O'récju yapa caserore
yejecO'afia nisere bu'ecusiage weemi”, nisama.
Na tojo nima'acdrd weema. Yu's tojo nicdma,
judio masd yu'sre fa'ard weetibosama. Yu's
Jesucristo curusapw wérise me'rd ya'rurdsa'a
nise dia'caré were'e. Te ye bu'iri ya'ure na'ard
weema. 12 Musa Jesucristore €jopeoraré do-
jorécusiasama. Musaré dojoréraré a'tiro weeca
wasa'a. Na musa tirore ne ninemotica'to.

13 Acawererd, O'acd musiré Moisé dutise
doca niato nigé mejéta cluce niwl. Musd
“M01se dutise doca niwe'e” nimird, “No'o #sa
fia'ard waripejasere weerati”, niticd'fia. A'tiro

pe'e weeya. Apéraré ma'ird, weetamuifia.
14 Mari Moisé dutise nipe'tisere ni'cardoputa
neont'cOmasi'i. A'tiro ni'i:  “Mari basu
ma'irdnojota dpérd qué'raré ma'irdouwa'a”, ni'i
15 Musd a'meri ma'iti, a'metu'ti, ucjara piirica,
wa'icard a'mequérd weronojd0 weerd wee'e.
Musa basuta ducawati, masape'tird weerdsa'a.
Tojo wa'ari nird, ta'omasi, nisetiya.

Espiritu Santu weedutisere weeroua'a nise ni'i

16 Musaré a'tiro wereguti. Espiritu Santu
musdré weedutironojota weenu'ctici'ia. Musa
tojo wéerd, fia'ase musd waripejasere weesome.
17 Mari fia'ard weesi'rise, mari uwaro weese
ni'i. Espiritu Santu cd uwase mejéta ni'i. Te
ni'cadrdonojo niwe'e.  Espiritu Santu cd wee-
dutise afiuse ni'i. Na'ard weesi'ri, uaripejase
niwe'e. A'te ptdaperi a'mequé'e. Tojo weerd mari
aflurd weesi'rimird, weetisa'a. Espiritu Santu ct
wasere wéérd, fia'ard waripejase pe'ere weewe'e.
18 Mariré Espiritu Santu su'ori afiurd weeset-
icd, “Moisé dutise me'rd mari yu'rurdsa'a”, ni
waciltisa'a maja.

19 No'o fia'ard wee wuaripejasere maata

masino'o. Tere wéérd, a'tiro weesama, Na
numosdnumia, na mardpusamuaa nitirdré

a'metdrasama. Na'ase Dbujicd'sama. Na
nipe'tise fia'ase waripejasere ne bopoyase marird
weesama. 20 O'acd mejétare, &p&ranojoré
éjopeosama. Tu'ofa'ri masa yai weesenojoré
weesama. l'atu'tisama. A'meri wapasama.
Apéraré doesama. Sajatiro weemicd, uayesama.
Na tu'sase dia'ctiré weecd'sama. Na ye se'sarore



GALATAS 5:21 xxii GALATAS 6:1

waclsama. Na ni'cdrd me'rd a'meri nimi'cara
ducawatisama. 2! HYosepija nisama. Masaré
wéjécO'asama. Que'asama. Que'ard, na'ard
weesere ya'raoquejoca'sama. Tojo nicd apeye
peje a'te weronoj0 weenemosama. Musaré
toduporopua ni'caronojota werenemogtti tja.
No'o tenojoré weesetigunojd O'actt wiogu nirdpu
#'musepy wa'asome.

22 Espiritu Santu pe'e mariré su'ori a'tiro
weeseticd weesami. Ap@raré ma'isa'a. E'catise
cuwosa'a. Mari ya ejeripd'rapw afiurd tu'ofia'sa'a.
Mariré fia'ard weecd, uatisa'a. Apéraré
pajafia‘'sa‘a. Naré afnurd weesa'a. Queoro,
diacjd weeme'ricd'sa'a. 23 “Ap@ra yu'ruoro ni'i?,
ni tu'ofia'tisa'a. Na'ard weesere weesi'rimird,
weetisa'a. A'te Espiritu Santu me'rd weese
afiuse dia'cd ni'i. Tojo weero a'tere ne ni'card
dutiro  “Weeticd'fila” ni cd'mota'aro mari'i.
24 Mari Jesucristo yard nitjiara, fia'ard waripeja
niseti'quere du'ucd'a maja.

25 Espiritu Santu mariré O'acd me'rd ninu'ciica
weermi. Tojo weerd Espiritu Santu wee-
dutironojota weesetirowa'a. 26 Mari “Apéra
ya'Teoro ni'i” nise me'rd naré uaci weetica'ra.
“Na ya'raoro ni'i”, niticad'rd. A'meri wotica'ra.

6

Pablo a'mert weetamudutise ni'i

1 Acawererd, ni'cd Jesucristore &j0peogu
apetero fia'ard weebosami. C& tojo weec],
Jesucristore afiurd &jOopeordnojd cdré weeta-
mufia. Cdré “Na'ard weesere du'uya”, nifia.

O'acéiré acobojose séridutiya. Tere weetamur3,
pajafia'se me'rd weeya. Musd qué'rd fa'ard
weeri nird, musd yere waclinurdfia. 2 Musa
adpérdré no'o mejécad wa'acd, a'meri weetamufia.
Tojo weerad Jesucristo dutisere queoro weerasa'a.

3 Apetero ni'cé “Yu's dpéra yu'ruoro ni'i”, ni
waclisami. C& dpérd yu'rworo nitimigd, mejo
waro waclima'acd'sami. Tojo nigd, cd basuta
nisooge weemi. 4 Marinucd ¢afiurd weemiti
ya'e? nig#, mari weesere beserouwa'a. Afurd
wééca be'ro “Apérd yw'rworo afiurd weeapa”
nird marird mari ye pe'ere e'catirowa'a. 5 Mari
ni'carérad mari wee'quere O'acdré yu'tirdsa'a.
Tojo weerd marinucd cé cliu'quere weeroua'a.
6 Musd Jesucristo ye queti bu'erdré weetamuiia.
Musa cuosere naré decawaaya.

7 Musa a'tere masifia. O'acdré fia'ard
bujicd'a, cdré fa'ard weedu'tita basiowe'e.
“O'acd yu'a Na'ard weecd, bu'iri da'resome”, ni
waclticd'fla. Musaré queose me'rd wereguti.
Mari otese duca otecd, mari ote'quenojota pi'ri
ducatisa'a. Mari weesetise qué'ra te weronojo
ni'l. Marl weesetironojota mejardota tja bo-
cardsa'a. 8 Ni'cd fa'ard waripejasere weegunojo
fia'asere bocagusami. O'acd cdré bu'iri da're ba-
juriogasami. Api Espiritu Santu #aronojo weegt
pe'e afusere bocagusami. Cd O'acd tiropu
catinu'clicdsami. 9 Tojo weerd afiusere wééra,
mari caributiticd'rd. Mari caributiticd, O'acd
afiusere queoro mariré o'ogusami. 10 Tojo weera
nipe'tirdré mari potéord aflurd weerd. Jesucri-
store éj0peora pe'ere afiiurd weeyd'ransg'cara.

Pablo weretuo'que ni'i

11 Musaré afurd i'adutige pacase ojaguti.
A'te nitwose daripure ya's basuta oja‘a.
12 Musaré 0'récju yapa caserore yejecd'adutiri
masa naré apérd afurd waclicd wuard, tojo
weedutisama. Mari Jesucristo curusapu
ya'raose quetire bu'ecd, judio masa mariré
tu'ti, na'ard weema. Na te pe'ere uatird,

musdré tojo yejecO'adutisama. 13 Na
yejecd'adutiri masamaricd nipe'tise Moisé
dutisere weepe'otima. Tojo weepe'otimird,

musdré yejeco'adutima. Na a'tiro nisi'rird, tojo
weesama. “Bsdta Galacia di'tacjararé Moisé
dutisere weecd weeaps” nisi'rird, tojo dutisama.
14 Yua'w pliricd na weronojd niwe'e. Jesucristo
mariré yua'rgoga curusapw weéri'que pe'ere
were'e. Ya'ure “Apéra yu'ruoro nimi” niato nigd
mejéta were'e. Ya'u Jesucristo wérise me'rd a'ti
turicjard na uaripejasere du'ucd'wyd. Yu'a tere
wiclinurdwe'e maja. 15 O'acd T'ordpure 8'récju
yapa caserore yejecd'ano'se, yejecd'ano'tise
wapamari'i. Mari Jesucristore &jopeose, tojo
nicd mari Mfa'ard weeseti'‘quere ducayuse
pliricd wapati'i. 16 Nipe'tise yu's bu'e'quere
weesiruturdré O'acd na ye ejeripd'raripu
ejerisdjacad weeato. Naré pajafa'to. Nipe'tirad
ct yararé tojo weeato.

17 Yu's Jesucristo ye quetire bu'ecd, na
ya'ure tdra, cadmida're'que wda'fia'a. Na tojo
wee'que me'rd Jesucristore yu's da'raco'tesere
1'0'0o. Tojo weerd ni'cdcd me'rd ne ni'cé yu'ure
caribonemoticd'to. =~ Yu's bu'esere ucli maa-

soonemotica'to.

18 Mari wioga Jesucristo musd nipe'tiraré
anuré weeato. Musaré ya's acawereraré
weronojd ma'i'l.

Toca'rdta oja'a.

Pablo

